
Palhâšumelävdikodde 

Almos taaiđâkisto olgotyejeest Kilbisjäävri tullitoimâsajan 2019 

______________________________________________________________________________ 

 

 
Äigi: Vu 27.5.2019 tme 10:15 – 16:30 
Saje: Nh Monitoimi A, 1 kerdi, Senaatti-kiinteistöt, Lintulahdenkatu 5 A, 00530 Helsig 
Mieldi: Staatâ taaiđâtyejitoimâkodde 

Jari Auer, saavâjođetteijee 
 Riikka Latva-Somppi 
 Siukku Nurminen 
 Paavo Paunu 
 Tuomo Rainio 
 Nora Tapper 
 Henri Terho 
 Annu Vertanen 
 
 Eija Aarnio, čällee 
 
 Äššitobden (uásálistem čuákkimân tme 14 rääjist): 

Milja Guttorm, läänitaaiđâr (Taiđuu ovdedemkuávdáš) 
Eira Järviluoma, pirâsvästideijee (Laapi IJP-kuávdáš) 
Marjut Muotkajärvi, Kilbisjäävri tullitoimâsaje hovdâ (Tulli) 
Pirkko Paavola-Häggblom, materiaalhovdâ (Tulli) 
Seppo Parantala, proojeekthovdâ (Ramboll Finland Oy) 
Heikki Rötkönen, kiddodâhhovdâ (Senaatti-kiddoduvah) 
Raili Välikauppi, äššigâshovdâ (Senaatti-kiddoduvah)  
 
 
1. Čuákkim lavâlâšvuotâ já meridemváldálâšvuotâ 
Saavâjođetteijee pahudij čuákkim lavâlâžžân já meridemváldálâžžân. 
 
 
2. Kištonjuolgâdusâi já kišto-ohjelm tärhistem 
Luhhii kištonjuolgâdusâid já kišto-ohjelm. 
Pahudii, ete kišto lii almos, puohháid ávus taaiđâkišto, mon staatâ taaiđâtyejitoimâkodde 
uárnejii oovtâstpargoost Laapi IJP-kuávdáin, Tullijn já Senaatti-kiddoduvâiguin. 
Palhâšumelävdikodden tooimâi staatâ taaiđâtyejitoimâkodde. 
Kištoäššikirjeh lijjii luođimnáál vá 1.2.2019 rääjist staatâ taaiđâtyejitoimâkode viermisiijđoin 
já kišto nuuvâi vá 26.4.2019. Kištokielah lijjii suomâkielâ, ruotâkielâ, tavesämikielâ, 
anarâškielâ já nuorttâlâškielâ. 
 
 
3. Iävtuttâsâi kirjim 
Kirjejii, ete meriääigi räi pottii 83 kištoiävtuttâssâd čuávuváin nommâmeerhâin. kj. lahtos 1. 
 
 
4. Kištoiävtui olášume já máhđulâš hilgom 



Pahudii, ete 79 iävtuttâssâd tevdii kišto-ohjelmist asâttum vátámâšâid. Kištoiävtuttâsah 002; 
075; 082 já 083 iä tiävdám kišto-ohjelm asâttem vátámâšâid tâi toh lijjii lyeđejum kišto 
nuuhâm maŋa. 8 miniatyyrmallid lijjii kuođđum kiišton, main oovtâ kolgii hilgođ, ko eres 
kištoiävtuttâs amnâstâh lâi kuođđum eskân kišto nuuhâm maŋa. 
 
 
5. Almosárvuštâllâm 
Taaiđâkišto ulmen lâi uuccâđ ideaid taaiđâtyejeest Kilbisjäävri tullitoimâsajan. Árvuštâlmist 
kiddejii huámmášume iävtuttâsâi taaiđâlii táásán já ääigimiäldásâšvuotân sehe olášuttem- já 
ovdedemtohálâšvuotân.  
 
Tyeji kalga leđe pááikán čonnum, pisovâšluándusâš almos taaiđâtyeji, mii puáhtá kuávlun 
jieijâs identiteet já lasseet makkuuvuođâ. Tot puáhtá leđe taggaar, ete lii älkkee 
paijeentoollâđ já putestiđ sehe ton eellimkiärdukoloh kuáhtuliih. Hammiittâsâid árvuštâllii 
meid tyejimateriaalij pirâsvaikuttâsâi já killeel ovdánem uáinusist.  
 
Tyejeest kevttimnáál materiaaleh já teknisiih čuávduseh kalgeh leđe torvoliih já toh iä uážu 
hettiđ tullitoimâsaje tooimâ mahten. Tyeji ij uážu siskeldiđ pastelis oosijd, moh pyehtih 
tovâttiđ vaarâ persovn-, ellee- tâi jotolâhtorvolâšvuotân. Tyeji koolgâi väldiđ huámmášumán 
meid jieškote-uv iveaaigijd já mulsâšuvvee šoŋŋâtiilijd. Tyeji ij meid uážžum hettiđ 
kocceemkamerai soijim ijge uáinim tullitoimâsaje siste sierâ kuávloid. 
 
Palhâšumelävdikodde pahudij, ete kištoost lâi ollâ tääsi. Maaŋgâ iävtuttâsâst lijjii luhostum 
kavnâđ ohtâvuođâ sämmilâšvuotân tâi tave luándun já pirrâsân. Tyeji-iävtuttâsâin lijjii 
kevttum maaŋgâpiälásávt sierâ materiaaleh já häämih.  

 

Kiišton uásálistein lâi vuoigâdvuotâ pivdeđ kiišton kyeskee čielgiittâsâid já lasetiäđuid. 

Tärkkilistee koččâmušah pottii adelum materiaal mittokaavast já tyeje soijimsoojijn.  

 
 
6. Vyeittein meridem já pajeluoka árvuštâlmeh 
Tyeji-iävtuttâsâin valjii pajeluokan čuávuváid 6 kištoiävtuttâssâd, main merkkejii čuávuváid 
árvuštâlmijd: 
 
003 Taivaanrannan maalari  
Tyeje speeijâlaseh spejâlisteh pirâstittee enâduv, alme iivnijd já almonijd. Taaiđâr puáhtá 
iävtuttâsâs muččâdávt oovdân. Tyeje soijim kištokuávlun lii utkáás já taha máhđulâžžân tyeje 
kommunikaatio pirrâsáin. Meetaaltuálbuseh láá pieijum kišto-ohjelm vuástásávt 
čuovâstuálpoid. 
 
016 Ylösalasalasylös 
Tyeji šadda kyevti maađijsyejikaitháást rahtum párudeijee häämist, moh láá pajedum 
stuálpui várás. Hitruus iävtuttâs, mast lii utkáás materiaalvaljim já keppis häämi. Kaithâš lii 
uápis element, mon láá kieđâvuššâm kreatiivlávt. Raijim teema lii kieđâvuššum utkáás 
vuovvijn. Tyeji tuáimá pyereest jieškote-uv iveaaigijn.  
 
025 Mallan kihlat – Mallá gihlit 
Tyeje häämi vuáđuduvá ärbivuáválii sämičiiŋân, sooljon. Keppis, liihâdmáin ávhástâllee tyeje 
häämi lii kiäsutteijee. Teema puáhtá muččâdávt oovdân Malla já Saana mainâs, mii čana 
tyeje fijnáht soijimsajan. 



 
028 Yhteys 
Tyeji-iävtuttâs šadda ulmuu niärvárađe kovvejeijee stälityejeest. Tot olášut hitruus jurduu 
muorâlágán olmoošhäämist. Luándu orgaanlâš häämi paldâlist ulmuu ráhtusân. Tyeje 
häämist lii lihâdem dyynaamlâšvuotâ. 
 
043 Hulpa 
Tyeji-iävtuttâs lii finnim inspiraatio Sämiliipu sehe sämimááccuh olbe häämist já iivnijn. 
Iävtuttâsâst kiäsut vorâsvuotâ, ivnáásvuotâ já häämi livârdem.  Stuálpuh pyehtih mielân 
miäccáá tile tâi rääji. Tyeje idea já häämi čäittih taan ääigi. 
 
059 Arnikki ja kaltio 
Tyeji hämmee kevlilágán tile já kuáhtámsaje tuuli oovdân. Tot kovvee käldee sehe šadoi já 
puoh ellee eellim tuodârlaapist. Tyeji lii keppis, luáđhus já spejâlist muččâdávt čääsi náál. 
Tyeje materiaal já orgaanlâš häämi kommunikisteh kiäsutteijeht Laapi enâduvváin.   
 
 
Palhâšumelävdikodde meridij oovtmielâlávt, ete 
1. sajan asâttuvvoo iävtuttâs nr 016 Ylösalasalasylös, 7000 eurod 
2. sajan asâttuvvoo iävtuttâs nr 043 Hulpa, 4000 euro 
3. sajan asâttuvvoo iävtuttâs nr 025 Mallan kihlat – Mallá gihlit, 3000 eurod 
  
Palhâšumelävdikodde juovij tubdâsdâspalhâšuumijd 2 kpl: 
nr 028 Yhteys, 500 eurod 
nr 059 Arnikki ja kaltio, 500 eurod. 
 
Toos lasseen palhâšumelävdikodde juovij kunneemainâšume čuávuváá iävtuttâsân: 
nr 003 Taivaanrannan maalari 
 
Palhâšumeh láá viäruttemeh. 
 
7. Palhâšum iävtuttâsâi olášuttem 
Meridui, ete ráđádâlškyetih 1. palhâšumesajan puáttee/puáttei taiđârijguin tyeje 
jotkâoovdedmist já olášutmist. 
 
 
8. Nommâmerkkâkovertij lekkâm 
Lekkii palhâšume finnim iävtuttâsâi nommâmerkkâkovertijd já pahudii: 
1. saje nr 016 Ylösalasalasylös, taiđâreh: Nestori Syrjälä ja Anssi Pulkkinen 
2. saje nr 043 Hulpa, taiđâreh: Tuula Tiitinen já Saara Repo; išedeijee Janne Repo 
3. saje nr 025 Mallan kihlat – Mallá gihlit, taaiđâr: Markku Hirvelä 
 
Tubdâstâspalhâšumeh: 
nr 028 Yhteys, taaiđâr: Anssi Pulkkinen 
nr 059 Arnikki ja kaltio, taaiđâr: Kirsi Kaulanen 
 
Kunneemainâšume: 
nr 003 Taivaanrannan maalari, taaiđâr: Harri Ahonen 
 
 
9. Puátusij almostittem já online-čáitálduvâst meridem 



Kišto puátuseh almostittojeh ko 5.6.2019 tme 12–13:30 Kilbisjäävri tullitoimâsaajeest, 
Käsivarrentie 14938, 99490 Kilbisjävri. Palhâšum já kunneemainâšum finnim kištotyejeh sehe 
árvuštâllâmpevdikirje láá keččâmnáál ko 5.6.2019 – vá 13.12.2019 kišto internetsiijđost 
www.valtiontaideteostoimikunta.fi/kilpisjarvi-taidekilpailu. Iävtuttâsâi, moh iä palhâšum, 
amnâstâh rähteetiäđuiguin já miniatyyrmalli še tuššâduvvojeh kuuđâ mánuppaje keččin kišto 
čuávdimist.  
 
 
10. Čuákkim lopâttem 
Saavâjođetteijee lopâttij čuákkim tme 16:30. 
 
 
Táhádâssân 
 
Saavâjođetteijee  __________________ 
   Jari Auer 
 
 
Čällee   __________________ 
   Eija Aarnio 
 
 
__________________  ___________________ 
Riikka Latva-Somppi  Siukku Nurminen 
 
 
__________________  ____________________ 
Paavo Paunu   Tuomo Rainio 
 
 
__________________  _____________________ 
Nora Tapper   Henri Terho 
 
 
__________________ 
Annu Vertanen 


